
Level 2 Lea Faka-Tonga 2020
91677 Demonstrate understanding of a variety of written 
and / or visual Lea Faka-Tonga text(s) on familiar matters

9.30 a.m. Tuesday 20 October 2020 
Credits: Five

RESOURCE BOOKLET

Refer to this booklet to answer the questions for Lea Faka-Tonga 91677.

Check that this booklet has pages 2–4 in the correct order and that none of these pages is blank.

YOU MAY KEEP THIS BOOKLET AT THE END OF THE EXAMINATION.

COMMON ASSESSMENT TASK



TEXT A: Taʻanga (Poem)

Ko e maau eni naʻe faʻu kia Kalo Funganitao fekauʻaki mo ʻene kau ʻi he feʻauhi Misi Heilala 2018.
This poem was written by Kalo Funganitao as she reflected on her reign as Miss Heilala 2018.

Munomuna ki he Misi Heilala 2018
ʻIseʻisa ne u pehē pē ʻe au 

 
 

 
 

 

 
 

 

 
 

 

 
 

 

 
 

 

 

 
Mālō ʻetau fai fakaʻapē pē

Image: https://www.thecoconet.tv/creative-natives/pacific-island-beauty-pageants-1/miss-heilala-2018/

TEXT B: Ko e ʻulumotuʻa (Head of clan)

Ko e mahuʻinga ʻo e ʻulumotuʻa´
Ko e fāmili kotoa pē ʻi Tonga kuo pau ke ʻi ai ha taha ko honau ʻulumotuʻa, pea ko e fatongia ia 
ʻo e tangata´. Ko e fatongia ʻo e ʻulumotuʻa´, ko ia ʻa e tukufakaholo ʻi he laini ʻo e foha lahi taha´. 
Ko e ʻulumotuʻa´ ʻoku ʻikai ke fili ia ʻe he kau mēmipa ʻo e fāmili´ he ʻoku tukufakaholo ia he foha 
lahi ʻi he fāmili´. ʻI he taimi lahi, ka mavahe ʻa e foha lahi´ mei Tonga ʻo nofo muli, ʻoku´ ne tuku 
ʻa e fatongia´ ki hono tehina siʻi´.
Kapau ʻe ʻikai ha ʻea (foha) ʻi ha fāmili, ʻe ʻikai ke hoko ha taʻahine ia ko ha ʻulumotuʻa ʻi ha fāmili. 
Ko e tuʻunga ʻo e ʻofefine lahi ʻi ha fāmili, ʻoku ʻiloa ia he anga ʻetau nofo faka-Tonga´, ko e fahu. 
Ko ʻeku kui´ naʻe ʻulumotuʻa ʻi homau fāmili´, pea ʻi heʻene mālōloo´, naʻe hoko hake leva ʻeku 
tamai´ he ko ia ʻa e foha lahi´.
Kae kehe, ʻi he taimi naʻe mālōlō ai ʻeku tamai´, naʻa mau tangutu hifo mo hoku fanga 
tuongaʻane´, mo hoku tehina´ ʻo talanoaʻi ʻa e ngaahi fatongia ʻe fai´, ʻo ʻikai ke tuku ki he foha 
lahi´ ke ne fai pē ʻa ʻene tuʻutuʻuni´ he ko ia ʻa e ʻulumotuʻa hoko´. Naʻe fakafiefia ʻa e vahevahe ʻo 
e ngaahi fatongia´ ʻiate kimautolu´, pea naʻa mau ongoʻi ʻa e maʻamaʻa mo e faingofua ʻa e meʻa 
kotoa, koeʻuhi´ ko ʻemau ngāue fakataha´.
Ko e fatongia ʻo e ʻulumotua´ ke vahevahe mo e toenga e fāmili´. Ka hoko ha ʻapisia ʻi ha putu, 
ʻe ʻave kotoa ʻa e ngaahi holo´ mo e koloa´ ki he ʻulumotuʻa´, pea mei ai te ne toki tuʻutuʻuni pe 
ʻe anga fēfē hono vahe ʻa e ngaahi meʻaʻofa ko eni´. Ko e taha hono fatongia´ ke ne tokonaki ha 
meʻatokoni tautefito ʻo kapau ʻoku ʻikai lava ange ʻa e tokotaha naʻe vahe ki ai e fatongia´.

TEXT C: Kumi fonua ʻa e kakai Tonga´ ki muli (Migration from Tonga)

Ko e tohi kakai fakamuimui taha ʻi Tonga´, ʻoku´ ne talamai 
ai ko e tokolahi ʻo e kakai ʻoku kei nofo ʻi Tonga´ ko e toko 
106 000. Ko e tupu ʻo e kakai´ ʻoku pēseti pē ʻe 1% pea ko e 
ʻuhinga ʻo e tupu tokosiʻi ko ʻeni´, koeʻuhi´ ko e tokolahi ʻa e 
kakai Tonga kuo nau hiki fonua atu ki  
Nuʻu Sila, ʻAositelēlia, pea mo ʻAmelika foki. ʻOku tupu 
fakautuutu ʻaupito ʻa e hiki atu mei Tonga ʻa e kakai Tonga´, 
pea ʻoku ʻi ai leva e fifili pe ko e hā koā ʻa e ʻuhinga´. Ko e 
fehuʻi´, ko e hā ʻoku hiki ai ʻa e tokolahi ʻo e kakai Tonga´ ki 
muli´?
Ko e ako´, ko e taha ia e meʻa mahuʻinga ki he kakai Tonga´, 
pea ʻoku mahino mei´ he tokolahi ʻo e kakai ʻoku kumi fonua ki muli´ ʻa ʻenau fekumi ke 
fakalaka ange ʻenau ako´, pea ke akoʻi foki mo ʻenau fānau´. ʻIkai ko ia pē, ka ʻoku tui ʻa e kakai 
Tonga tokolahi ʻe maʻu ange ha ngaahi faingamālie ngāue ia ʻi muli kiate kinautolu, pea pehē ki 
heʻenau fānau´.
ʻOku lahi ʻaupito ʻa e ngaahi faingataʻa ʻoku fepaki mo e kakai Tonga ʻoku nau hiki fonua ki 
muli´, neongo ʻoku ʻikai ke nau fakaʻasi mai ke ʻiloʻi ʻe he kakai kehe´. Ko e tokolahi ʻoku nau 
ongoʻi taʻelata he mavahe mei honau ngaahi fāmili´, maheni´ mo e ngaahi kaungāmeʻa´, kae 
tautautefito eni ki he kakai toulekeleka´. ʻOku kau ʻenau taʻelata´ he ʻikai ke nau toe fanongo ki 
he ngāueʻaki ʻenau lea Tonga´ mo e ngaahi feohi faka-Tonga kehekehe ʻoku nau anga maheni ki 
ai´. Ko e meʻa leva ʻoku nau fai´ ko ʻenau feinga ke kumi ha founga te nau lava ai ʻo ngāueʻaki ʻa 
e tōʻonga mo e ʻulungaanga fakafonua´ ʻi honau fonua foʻou´. Neongo ʻoku lahi ange ʻenau sēniti 
ʻoku maʻu he ngaahi fonua muli´, ka ʻoku toe māʻolunga ange foki ʻa e totongi ʻo e ngaahi fale 
nofoʻanga´ ʻi muli´ ni, pea ʻikai ko ia pē, ka ʻoku ʻikai toe malava heni e ngoue´ mo e fāngota´ ʻa e 
meʻa, ne nau anga maheni ki ai ʻi Tonga´ ke tokoni ki he tauhi honau ngaahi fāmili´.
ʻOku ʻikai ke faingofua ki he kakai nofo ʻi Tonga´ ke nau māvae mo ʻenau fānau´. Ko e vāhenga 
ʻi Tonga ʻo e kau ngāue´ ʻoku ʻikai ke sai, pea ko e ngaahi koloa hū ange ki Tonga mei muli´ ʻoku 
mamafa ʻaupito. ʻI heʻene pehee´, ʻoku fakafalala ʻa e tokolahi ʻo e ngaahi fāmili ʻi Tonga´ ki he 
sēniti ʻoku ʻoange mei heʻenau fānau ʻoku nau ngāue mo nofo ʻi muli´. Kae kehe, ʻoku kei maʻu 
ʻi Tonga ʻa e ngaahi feituʻu lelei ki he ngāue ki he moʻui lelei´, pea ʻoku nau lava ʻo ō ki ai taʻe 
totongi, ka ko kinautolu ʻoku nau nofo muli´, ko ʻenau toki folau atu pē he ngaahi ʻaho mālōloo´ 
ʻo kau atu ʻi he ʻinasi ki he ngaahi meʻa ko ʻeni´.
Ko e tokolahi ʻi he ngaahi fonua muli´, ʻoku nau fakaʻānaua ki he moʻui ʻoku nonga mo fiemālie´ 
ʻi he meʻa pē ʻoku maʻu´,  hangē ko ia ʻi Tonga´. Kae kehe, ʻi he kakai tokolahi ʻi Tonga, ʻoku ʻikai 
ke nau fiefia kinautolu he tūkunga ʻo e moʻui ʻoku nau maʻu´, ka ʻoku nau fakaʻānaua kinautolu 
ke nau maʻu mai e moʻui ʻoku maʻu ʻe kinautolu ʻi muli´, tautautefito eni ki he taimi ʻoku nau 
fiemaʻu ai e tokoni fakafalemahaki´, ka ʻoku ʻikai ke maʻu ia ʻi honau ngaahi motu kehekehe ʻoku 
nau ʻi ai´.
Ko e kumi fonua ki muli ʻa e kakai Tonga´ kuo hoko ia ko e konga mahuʻinga ʻo e moʻui ʻa e 
ngaahi fāmili Tonga´.

Image: https://www.myfirstapartment.com/2018/08/pinterest-inspired-moving-hacks/a-stack-of-old-suitcases/

